
 

 

Hop hop bajke 
 

Koeplèt:  
Iech weit ’n hiel leuk späölserke, 
Dat kin nog ederein. 
Kom haw diech hiel good vas, lèt oo, 
’t geit wie ‘nne trein. 
 
Dus zeuk diech gaw e bajke oet, 
Iech weet zeker tot ’t maag. 
Zoe weurt ’t ouch vandaog weer, 
‘nne super sjoene daag. 
  
Refrein: 
Hop hop bajke, wiele wiele wajke 
Hop hop bajke huuh 
 
Koeplèt: 
Iech zaot les op e bajke, 
Dat waors miech toch e peerd. 
Iech heelt miech hiel good vas, 
En höb miech flink geammezeerd. 
 
En es veer aon ’t rijje zien, 
En kaome weer neet stop. 
Daan goon veer same op en neer, 
En roop iech hop, hop hop. 
 
Interlude: 
Veer rijje gans ’t jaor, 
Oech es de Boonte Störrem raos, 
Veer kinnen zellefs rijje, 
op ’t peer vaan Sinterklaos. 


